
2. Hobbe Jans Zoon, de skriuwer fan it fers Oon dy riuegtgeleerde in forstaanige 

Godlieb Jan Stelt yn de frentsjerter Disputatio juridica inauguralis de fidejussoribus 

fan Goderdus Joannes Stelt (1722C) makket it ús maklik: hy set derby dat er „in 't 

dredde jieer fin sijn Scholle libjen" is. As wy, mei dy kennis tarist, nochris it matrikel 

trochblêdzje, bliuwt der as iennichste mooglikheit oer: Hobbe Esias Adema, 

ynskreaun 4 july 1719. Dúdlikernôch deselde as de Hobbo Esaias Adama, S.S. Theol. 

Studiosus, dy't yn 1721 in frysk fers oan Wigbold(us) Muilman skreaun hat (1721A). 

Yn de Naamlijst fan Romein fine wy him wer, nou as doomny yn Arum, dêr't er 20 

jann. 1726 as kandidaet bifêstige waerd: „geboren te Metslawier, zoon van Jan 

Doekles Adema, bijzitter van Oostdongeradeel, broeder van Doekle te Nijkerk, klassis 

Dokkum . . ." Hy is, alwer neffens Romein, forstoarn op 28 febrewaris 1733. De 

namme fan de heit, Jan Doekles Adema, bifêstiget nochris ús konklúzje, dat Hobbe 

Jans Zoon deselde is as Hobbo Esaias Adama. 
 


